
2 - Bos hat mortu pro ventura 
calchi fìzu in terachia, 
ch'est sa pius forte agonia 
de un'humana criatura? 
Pro chie est cust'amargura 
ch'a sas pedras lastimades? 
 

3 - Alzade, Segnora mia, 
unu pagu cussu mantu 
e nadenos intertantu 
pro chi est tant'agonia? 
Chi sas, cun sa cumpagnia 
tanta pena alliviades. 

4 - Accasu per traissione 
fizu bostru est intregadu? 
Accasu l'hant attrozzadu 
coment'e malu ladrone? 
Si est cussu, cun rejone 
sa cara bos ammantades. 
 

5 - Accasu lu hant accusadu 
senza culpa falsamente? 
E sende tant'innozzente 
a morte l'hant cundennadu? 
Si cussu bos est costadu 
cun rejone suspirades. 

6 - Accasu, Segnora mia, 
sezis cudda lastimada, 
afflitta, desamparada, 
sa chi jamesint Maria? 
Como mare de agonia, 
e de contrariedades? 
 

7 - Unu fizu zelestiale 
l’hant mortu a issa tambene 
ch'a totu faghiat bene 
e a nemos faghiat male: 
cun cussu dolu mortale 
su coro nos trapassades. 

